
Er Sylw Mr Eifion Evans PrifWeithredwrCyngor Sir Ceredigion  

Diolch am eich llythyr dyddiedig 19/02/22 a dderbyniwyd trwy e-bost 23/02/23 mewn ymateb i’n e-bost 

dyddiedig 14/12/22.  Fel arfer ni fyddai wedi bod yn angenrheidiol i uwchgyfeirio'r mater i’ch sylw; fodd 

bynnag, o dan yr amgylchiadau nid oedd unrhyw opsiwn arall.  Ers i gyllid gan Lywodraeth Cymru gael ei 

ganiatáu ar gyfer yr astudiaeth ddichonoldeb ym mis Mawrth 2022, bu ein Cynghorydd Sir, G W Evans, yn 

gofyn am wybodaeth ynglŷn â chynnydd ac ati, heb lwyddiant.  Yn y pen draw, ar ddiwedd Tachwedd 2022 fe'i 

hysbyswyd mai dim ond ychydig iawn o gynnydd a wnaed.  

Mae pryderon ynghylch diogelwch cerddwyr ar hyd Teras Moelifor yn Llanrhystud wedi’u codi gyda CSC ers yr 

1980au.  Ers hynny mae'r mater wedi dod yn fwyfwy difrifol.  Mae gan CSC a LCC ddyletswydd gofal i'n 

preswylwyr ac rydym yn ei gymryd o ddifrif.  I'r perwyl hwnnw byddwn yn ymdrechu i weithio gyda CSC er 

mwyn lliniaru unrhyw ddigwyddiadau difrifol posibl.  Gobeithio y gellir cyflawni hyn cyn gynted â phosib.  Mae 

angen sicrwydd ar drigolion Llanrhystud bod eu pryderon bellach yn cael sylw, yn enwedig oherwydd, yn ein 

barn ni, mae’r cynnig cychwynnol yn cyd-fynd yn union â’r meini prawf a nodir yng “Nghynllun Llwybrau Diogel 

Mewn Cymunedau” Llywodraeth Cymru.   

Byddem yn anghytuno â'ch sylw y gall prosiectau gymryd blynyddoedd i'w cwblhau.  Mae’n bosib iawn y 

byddai prosiectau cymhleth angen camau/cyfnodau hir o fewn pob proses ynghyd a’r cyllid cynyddol 

cysylltiedig.  Fodd bynnag, mae hwn yn brosiect bach, syml ei natur a fyddai'n galluogi ateb syml i'r mater 

hirsefydlog hyn.  Byddem hefyd yn anghytuno â’ch sylwadau nad yw’r cyngor cymuned a rhanddeiliaid eraill yn 

gwerthfawrogi’r broses sy’n gysylltiedig â phrosiectau fel hyn, sydd braidd yn nawddoglyd.  Mae pobl ddeallus 

yn deall y broses sy'n gysylltiedig â rheoli prosiectau.  Yr hyn sy’n anodd ei ddeall yw’r amserlenni yr 

ymddengys fod CSC yn gweithio iddynt, ynghyd â’r hyn sy’n ymddangos fel gweithredi hunan ganolog a diffyg 

cyfathrebu ac ymgysylltu llwyr.   

Er bod eich ymateb wedi rhoi sylw i rai o’r pwyntiau a godwyd, rydym yn dal i fod angen ymatebion i’r 

canlynol:  

1. Pam ei bod wedi cymryd 8 mis i gael ymatebion i geisiadau am wybodaeth/cynnydd gan ein Cynghorydd 

Sir, G W Evans? 

2. Pam y newidiwyd y pecyn cais gwybodaeth grant gwreiddiol a gyflwynwyd gennym i CSC, i un o 

“Astudiaeth Dichonoldeb” gan felly ddileu'r gwaith paratoadol a wnaed i bob pwrpas? (Byddem hefyd yn 

ail-ofyn am gopi o’r cais “Astudiaeth Ddichonoldeb”). 

3. Pam, yn ôl eich cyfaddefiad, mae dim ond cynnydd cyfyngedig a wnaed yn ystod y 10 mis cyntaf? 

4. Mae paragraff 6 o’ch llythyr yn awgrymu bod CSC yn bwriadu gwneud cais am y cam nesaf o arian grant 

unwaith y bydd yr astudiaeth ddichonoldeb wedi’i chwblhau ym mis Mawrth 2023.  Gan mai dyddiad cau 

ceisiadau cyllid grant 2023/2024 oedd 27ain Ionawr 2023 bydd blwyddyn arall ar gyfer y prosiect wedi’i 

gwastraffu’n ddiangen.  Os mai dyma'r achos, mae'n gwbl annerbyniol gan y byddai'n golygu y byddai’r 

prosiect yn cael ei ohirio gan o leiaf 2 flynedd arall!!  

A gallwn felly gael eich cytundeb ynglyn â’r canlynol:  

1. Y bydd y person enwebedig o fewn CSC sy'n gyfrifol am y prosiect, yn cysylltu/cyfathrebu ac yn ymateb i 

geisiadau rhesymol am wybodaeth gan ein Cynghorydd Sir, trigolion LCC a Llanrhystud.  

2. Bydd CSC yn y dyfodol yn cadw at ei “Polisi Ymgysylltu a Chyfranogiad” cyhoeddedig. 

3. Bydd CSC yn ail-flaenoriaethu ei amserlen ar gyfer cyflawni’r prosiect hwn ar fyrder ac yn rhannu hyn yn 

unol â hynny. 

4. Bod cyfarfod ar y cyd â thîm y prosiect ac aelodau'r LCC/TSG yn cael ei drefnu cyn gynted â phosib.  



Er gwybodaeth, amgaeir taflen wybodaeth o’r cefndir sy'n cofnodi'r dilyniant anfoddhaol o ddigwyddiadau hyd 

yn hyn.  Er bod yr holl wybodaeth y gofynnwyd amdano yn flaenorol yn dal yn ofynnol ac yn awr hyd yn oed ar 

fwy o frys, os gallwn gynorthwyo mewn unrhyw ffordd i adennill yr amser a gollwyd byddem yn fodlon rhoi 

pob cymorth posibl, gan gynnwys cefnogi'r cais i LlC am estyniad i’r cais am grant y tu hwnt i 27/01/23, os nad 

yw CSC wedi cael un yn barod.   

Edrychwn ymlaen at eich ymateb cynnar. 

Cadeirydd/Clerc ar ran Cyngor Cymuned Llanrhystud. 


